
		এই পৃষ্ঠাটোৰ বৈধকৰণ হৈছে


সৱকে চলাই ফুৰা

তীখৰ ডাবু।

বেগাই যি ৰেল চলে

দিল্লীলৈ বুলি,

‘তা-তা’ ‘বাই’ চিঞৰিলে

হাত তুলি তুলি।

কাণ তাল মৰা উকিৰে

মাতে কু-কু-কু,

হঠাৎ কান্দোনৰ ৰোল

উঠে উ-উ-উ।

ডবা চিঙি পৰে চিটিকি

কান্দিলে ফেকুঁৰি,

নপৰিব কিয়? বাটহে যেনে

কেকোঁৰা-কেঁকুৰি!

কান্দি কান্দি ডবা উঠি

ধূলি মোহাৰে,

ইঞ্জিনকে আটায়ে ধৰি

চুলি জোকাৰে।

খঙেৰে ক’লে ইঞ্জিনে—

“তাপৰ হেঁচা যি,

গ’ল জোৰে ৰেল চলি

মই কৰোঁ কি?

মাকহঁতচোন ল’ৰি আহিল।

ক’ৰবাৰ পৰা,

লাহেকে হাঁহি বুজাই ক’লে,

“ভালকৈ ধৰা।

		 এই পৃষ্ঠাটো শেষবাৰৰ কাৰণে ২৯ জুন ২০২০ তাৰিখে ১৬:৪৯ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

